
	Ի կատարումն ՀՀ փոխվարչապետի  սույն թվականի ապրիլի 8-ի N /03.34/11462-2025 հանձնարարականի, ուսումնասիրելով ՀՀ կառավարության որոշման նախագիծը, առաջարկում ենք 1-ին կետը շարադրել հետևյալ բովանդակությամբ.
[bookmark: _Hlk197081939]«1. Սահմանել, որ «Գյումրու մոր և մանկան ավստրիական հիվանդանոց» ՓԲԸ-ի ծննդատան նոր մասնաշենքի ներքին հարդարման և ինժեներական աշխատանքների գնման նպատակով ՀՀ առողջապահության նախարարության և «ԲԻԼԴՐ ՔՆՍԹՐԱՔՇՆ» ՍՊԸ-ի միջև 20/09/24թ. կնքված ՀՀ ԱՆ ԲՄԱՇՁԲ-2024/3 պայմանագրով (համաձայնագրով) նախատեսված պատվիրատուի լիազորությունները վերապահվում են Հայաստանի տարածքային զարգացման հիմնադրամին: Ընդ որում պայմանագրի շրջանակում 2024թ. հատկացված կանխավճարի մարմանը վերաբերող փաստաթղթերի՝ գանձապետական համակարգ մուտքագրումն ապահովում է ՀՀ առողջապահության նախարարությունը»:
	   ԸՆԴՈՒՆՎԵԼ Է: 
   Կատարվել են համապատասխան   
    փոփոխություններ:

	   2. ՀՀ արդարադատության նախարարություն
	11.04.2025թ.
/27.4/16328-2025

	ԿԱՐԾԻՔ
«Հայաստանի տարածքային զարգացման հիմնադրամին պատվիրատու սահմանելու վերաբերյալ» Հայաստանի Հանրապետության կառավարության որոշման նախագծի վերաբերյալ
«Հայաստանի տարածքային զարգացման հիմնադրամին պատվիրատու սահմանելու վերաբերյալ» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը․
Նախագծի 1-ին կետով նախատեսվում է ՀՀ առողջապահության նախարարության 2024 թվականի սեպտեմբերի 20-ի թիվ ՀՀ ԱՆ ԲՄԱՇՁԲ-2024/3 պայմանագրի պատվիրատու սահմանել Հայաստանի տարածքային զարգացման հիմնադրամին, որի կատարման համար Նախագծի նախաբանում որպես լիազորող նորմ հղում է կատարված ՀՀ կառավարության 2017 թվականի մայիսի 4-ի թիվ 526-Ն որոշմամբ հաստատված կարգի 3-րդ կետին։
Նախագծին կից ներկայացված հիմնավորման համաձայն՝ կառավարության որոշմամբ առաջարկվող Նախագծի նպատակն է ՀՀ առողջապահության նախարարության փոխարեն որպես պատվիրատու սահմանել Հայաստանի տարածքային զարգացման հիմնադրամին:
Այս կապակցությամբ հարկ ենք համարում անդրադառնալ Հայաստանի Հանրապետության կառավարության 2017 թվականի մայիսի 4-ի № 526-Ն որոշման № 1 հավելվածի 3-րդ կետում առկա այն կարգավորմանը, որի համաձայն՝ 
«Յուրաքանչյուր առանձին դեպքում, հիմնավորելով գնման գործընթացի առանձնահատկությունը, պատվիրատուն կարող է դիմել Հայաստանի Հանրապետության կառավարությանը (սահմանված կարգով ներկայացնելով համապատասխան Հայաստանի Հանրապետության կառավարության որոշման նախագիծ)` հայցելով վերջինիս թույլտվությունը՝ գնումն իրականացնել առանց սույն կարգով սահմանված պայմաններից մեկի կամ մի քանիսի պահպանման՝ կիրառելով կամ չկիրառելով դրան փոխարինող այլ պայման (պայմաններ):
Սույն կետը չի վերաբերում ինչպես սույն կարգի 32-րդ կետի 1-ին ենթակետի «թ» պարբերությամբ և 43-րդ կետով նախատեսված, այնպես էլ այն դեպքերին, երբ պայմանը (պայմանները) սահմանված է օրենքով կամ բխում է օրենքի պահանջից»:
 «Գնումների մասին» օրենքով (այսուհետ՝ Օրենք), մասնավորապես՝ Օրենքի 2-րդ հոդվածի 1-ին մասի 1-ին կետի համաձայն՝ 
«պատվիրատու`
ա. Հայաստանի Հանրապետության Սահմանադրությամբ և Հայաստանի Հանրապետության օրենքներով նախատեսված պետական կառավարման և տեղական ինքնակառավարման մարմիններ, պետության կամ համայնքների հիմնարկներ,
բ. Հայաստանի Հանրապետության կենտրոնական բանկ,
գ. պետական կամ համայնքային ոչ առևտրային կազմակերպություններ,
դ. պետության կամ համայնքների՝ հիսուն տոկոսից ավելի բաժնեմաս ունեցող կազմակերպություններ,
ե. պետության կամ համայնքի կամ պետական կամ համայնքային ոչ առևտրային կամ պետության կամ համայնքների՝ հիսուն տոկոսից ավելի բաժնեմաս ունեցող կազմակերպությունների կողմից ստեղծված հիմնադրամներ կամ ձևավորված միավորումներ (միություններ),
զ. պետությունից կամ համայնքից կամ պետական կամ համայնքային ոչ առևտրային կամ պետության կամ համայնքների՝ հիսուն տոկոսից ավելի բաժնեմաս ունեցող կազմակերպություններից նվիրաբերության կամ դրամաշնորհի կարգով միջոցներ ստացած իրավաբանական անձինք` նվիրաբերության կամ դրամաշնորհի կարգով ստացված միջոցների հաշվին կատարվող գնումների մասով,
է. պետական կամ համայնքային ոչ առևտրային կամ պետության կամ համայնքների՝ հիսուն տոկոսից ավելի բաժնեմաս ունեցող կազմակերպությունների վերակազմակերպման միջոցով վերակազմավորված հիմնադրամներ,
ը. հանրային կազմակերպություններ.»։
Վերոնշյալ իրավանորմերի վերլուծությունից պարզ է դառնում, որ Օրենքը հստակ սահմանում է պատվիրատուների շրջանակը, որոնք կարող են հանդիսանալ պատվիրատու, ուստի նաև գնման ընթացակարգի ի սկզբանե ձեռքբերողները և համապատասխան գործընթացը կազմակերպողները: Մինչդեռ Օրենքը չի նախատեսում պատվիրատուին փոխելու իրավական հնարավորություն, իսկ Նախագծի նախաբանում նշված Հայաստանի Հանրապետության կառավարության 2017 թվականի մայիսի 4-ի № 526-Ն որոշման № 1 հավելվածի 3-րդ կետը չի վերաբերում այն պայմաններին, որոնք սահմանված են օրենքով կամ բխում է օրենքի պահանջից։ 
Այս առումով հարկ ենք համարում անդրադառնալ հետևյալ իրավակարգավորումներին․
«Նորմատիվ իրավական ակտերի մասին» օրենքի 2-րդ հոդվածի 1-ին մասի 5-րդ կետի համաձայն՝ անհատական իրավական ակտ` նորմատիվ իրավական ակտի հիման վրա և դրան համապատասխան ընդունված գրավոր իրավական ակտ, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց։
Ելնելով վերոգրյալից՝ Նախագծի նախաբանն անհրաժեշտ է վերանայել և «Նորմատիվ իրավական ակտերի մասին» օրենքի պահանջներին համապատասխան հստակ նշել այն իրավական հիմքը՝ որի հիման վրա և որի իրականացումն ապահովելու նպատակով Հայաստանի Հանրապետության կառավարությունը լիազորվել է ՀՀ առողջապահության նախարարության 2024 թվականի սեպտեմբերի 20-ի թիվ ՀՀ ԱՆ ԲՄԱՇՁԲ-2024/3 պայմանագրի պատվիրատու սահմանել Հայաստանի տարածքային զարգացման հիմնադրամին։
Բացի վերոգրյալը, միաժամանակ հարկ ենք համարում նշել, որ Օրենքի 3-րդ հոդվածի 1-ին մասի 1-ին կետի համաձայն՝ Օրենքի նպատակն է ապահովել գնումների գործընթացում հատուցման դիմաց արժեք, այն է` պատվիրատուին վերապահված լիազորությունների կատարման համար անհրաժեշտ` կարիքին համապատասխան ապրանքների, աշխատանքների և ծառայությունների ձեռքբերում` համարժեք հատուցմամբ, ուստի ՀՀ առողջապահության նախարարության փոխարեն որպես պատվիրատու Հայաստանի տարածքային զարգացման հիմնադրամին սահմանելու դեպքում ստացվում է, որ «Գյումրու բժշկական կենտրոն» ՓԲԸ-ի ծննդատան մասնաշենքի վերանորոգման աշխատանքների ձեռքբերումը` հանդիսանում է Հայաստանի տարածքային զարգացման հիմնադրամի կարիքը և անհրաժեշտ է նշված հիմնադրամին վերապահված լիազորությունների կատարման համար, ինչը գտնում ենք խնդրահարույց է, քանի որ Նախագծին կից ներկայացված հիմնավորման մեջ, նշված խնդրի կապակցությամբ, որևէ անդրադարձ կատարված չէ, ուստի գտնում ենք, որ Նախագիծը նշված մասով ունի լրացուցիչ հիմնավորման կարիք։
Բացի այդ, անդրադառնալով Նախագծի կարգավորումներին՝ հարկ ենք համարում նշել հետևյալը․
1․  Առաջարկում ենք Նախագծի 2-րդ կետում նշված «որոշման 1-ին կետում» բառերից առաջ լրացնել «սույն» բառը:
[bookmark: _Hlk197082309]2. Նախագծի 3-րդ կետի համաձայն՝ «Սույն որոշումն ուժի մեջ է մտնում պաշտոնական հրապարակմանը հաջորդող օրվանից:»։
Նկատի ունենալով «Նորմատիվ իրավական ակտերի մասին» օրենքի 23-րդ հոդվածի 6-րդ մասի պահանջները, համաձայն որի՝ «Անհատական իրավական ակտն ուժի մեջ է մտնում այդ ակտի ընդունման մասին այն անձանց առձեռն կամ օրենքով սահմանված այլ կարգով պատշաճ իրազեկելու օրվան հաջորդող օրվանից, որոնց ուղղված է ակտը, եթե օրենքով այլ կարգ սահմանված չէ:»՝ սույն դրույթը անհրաժեշտ է վերանայել և խմբագրել՝ համապատասխանեցնելով օրենքի պահանջներին։
	    ՉԻ ԸՆԴՈՒՆՎԵԼ:
    Նախագծի ընդունումը պայմանավորված է «Գյումրու բժշկական կենտրոն» ՓԲԸ-ի ծննդատան նոր մասնաշենքի ներքին հարդարման և ինժեներական աշխատանքների կատարմամբ:







































































































 ԸՆԴՈՒՆՎԵԼ Է: Կատարվել են համապատասխան փոփոխություններ:
  ԸՆԴՈՒՆՎԵԼ Է: Կատարվել են համապատասխան փոփոխություններ:

	3. Հայաստանի տարածքային զարգացման հիմնադրամ
	15.04.2025թ.
Ե/01/1156-25

	[bookmark: _Hlk194933380]ՀՀ առողջապահության նախարարության և «Բիլդեր քոնսթրաքշն» ընկերության (այսուհետ՝ Կապալառու) միջև  2024 թվականի սեպտեմբերի 20-ին կնքվել է ՀՀ ԱՆ ԲՄԱՇՁԲ-2024/3 պայմանագիրը՝ (այսուհետ՝ Պայմանագիր) «Գյումրու բժշկական կենտրոն» ՓԲԸ-ի ծննդատան շենքի վերանորոգման համար, որի գումարը կազմել է  499,001,343.7 ՀՀ դրամ։ 2024 թվականի նոյեմբերի 29-ին կնքված համաձայնագրով Կապալառուին  վճարվել է 124,750,000.0 ՀՀ դրամ գումար` որպես կանխավճար:
Կապալառուի ներկայացուցչի հետ հանդիպման ընթացքում պարզվել է, որ մինչ օրս որևէ աշխատանքներ իրենց կողմից չեն կատարվել։ Պատճառը եղել է այն, որ շինարարության առաջին փուլը իրականացրած բարերարի կողմից չէին կատարվել այդ փուլի համար նախատեսված աշխատանքների ամբողջական ծավալները, մասնավորապես շենքի պատուհանները տեղադրվել են մասնակի, չի իրականացվել արտաքին բարեկարգում, մասնակի է իրականացվել  շենքի արտաքին  պատերի երեսպատման աշխատանքները, իսկ կառուցված հարթ տանիքը գտնվում է քայքայված վիճակում և  ենթակա է վերականգման /նկարները կցվում են/ և այլն։         
Վերոհիշյալ պակաս կատարված աշխատանքների ծավալները ներառված չեն եղել Պայմանագրին կից ծավալաթերթում, աշխատանքների մեկնարկի համար անհրաժեշտ է եղել իրականացնելու նախագծի և Պայմանագրի համապատասխան փոփոխություններ, որի իրականացման նպատակով կապալառուն համապատասխան գրությամբ դիմել է Պատվիրատուին, որը մինչ օրս իրականացված չէ։ 
 Քանի որ նախագծային փոփոխությունների քննարկման փուլում, համաձայն Կապալառուի ներկայացուցչի հայտարարության, պատվիրատուի առաջարկությամբ քննարկվել է նաև շենքը ևս մեկ հարկով բարձրացնելու անհրաժեշտությունը, կարծում ենք ՀՀ կառավարության որոշման մեջ պետք է սահմանվեն նաև հստակ հանձնարարականներ ՀՀ առողջապահության նախարարությանը, որպես նախագծի պատվիրատու, կատարված աշխատանքների տեխնիկական վիճակի մասնագիտական ուսումնասիրության, համապատասխան նախագծային փոփոխություններ իրականացնելու և փաստաթղթերի ամբողջական փաթեթի  տրամադրման ժամկետների վերաբերյալ։
	  ԸՆԴՈՒՆՎԵԼ Է: 
   Կատարվել է համապատսախան   
   փոփոխություններ և սահմանվել է դրույթ, որով ՀՀ   
   առողջապահության նախարարությունը 
   կապահովվի նախագծի լրամշակման և 
   փոփոխման աշխատանքներ:

	4. ՀՀ վարչապետի աշխատակազմ
	22.05.2025թ.
02/16.5/16526-2025

	ԵԶՐԱԿԱՑՈՒԹՅՈՒՆ
«Հայաստանի տարածքային զարգացման հիմնադրամին պատվիրատու սահմանելու վերաբերյալ» ՀՀ կառավարության  որոշման նախագծի վերաբերյալ 

Ներկայացված նախագծի 1-ին կետով նախատեսվում է պատվիրատուի իրավասությունները փոխանցել Հայաստանի տարածքային զարգացման հիմնադրամին: Նախագծի նախաբանում որպես լիազորող նորմ նշված է ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 3-րդ կետը, սակայն հարկ է նկատի ունենալ, որ ՀՀ կառավարության նշված որոշման N 1 հավելվածի 3-րդ կետի համաձայն՝ գնման գործընթացի առանձնահատկություն կարող  է սահմանվել, եթե հրապարակված կամ մասնակցին տրամադրված չէ հրավեր: Ուստի նշված դրույթը չի կարող պատշաճ լիազորող նորմ դիտարկվել նախագծի 1-ին կետի ընդունման համար:
	      ՉԻ ԸՆԴՈՒՆՎԵԼ:
    Նախագծի ընդունումը պայմանավորված է «Գյումրու բժշկական կենտրոն» ՓԲԸ-ի ծննդատան նոր մասնաշենքի ներքին հարդարման և ինժեներական աշխատանքների կատարմամբ:



	Առողջապահության նախարարություն
